განმარტებითი ბარათი
„რადიოსიხშირული სპექტრის განაწილების ეროვნული  გეგმის დამტკიცების შესახებ” საქართველოს კომუნიკაციების ეროვნული კომისიის 2006 წლის 30 ივნისის №6 დადგენილებაში ცვლილებების შეტანის შესახებ
საქართველოს კომუნიკაციების ეროვნული კომისიის დადგენილების პროექტზე
ა) დადგენილების მიღების მიზეზი 
 
[bookmark: _Hlk164951512]რადიოსიხშირული სპექტრის განაწილების ეროვნული გეგმა (შემდგომში-გეგმა) პირველად გამოქვეყნებული იქნა 2006 წელს. ახალი რადიოსისტემების და ტექნოლოგიების დანერგვა, რადიოსიხშირული სპექტრის გამოყენებაზე საერთაშორისო დონეზე მიღწეული შეთანხმებები და  ეროვნულ  დონეზე  რადიოსიხშირული  სპექტრის  გამოყენების  სპეციფიკური მოთხოვნები მოითხოვს   გეგმის   პერიოდულ   მოდიფიცირებას,   მასში   ცვლილებების   შეტანის მიზნით.

აქედან გამომდინარე, მომზადებული იქნა გეგმაში შესატანი ცვლილებების პროექტი, რომელიც ითვალისწინებს ტელეკომუნიკაციების საერთაშორისო კავშირის (ITU), ევროკომისიის (EC) და ევროპის საფოსტო და სატელეკომუნიკაციო ადმინისტრაციების კონფერენციის (CEPT) გადაწყვეტილებებს და რეკომენდაციებს.

ბ) დადგენილების პროექტის არსი და დამახასიათებელი ძირითადი ნიშნები 
დადგენილების პროექტის მიზანია ეროვნული გეგმის დაახლოება/ჰარმონიზაცია CEPT-ის სპექტრის განაწილებასა და გამოყენების ევროპულ ჰარმონიზებულ გეგმასთან (Еuropean Table Frequency Allocations and Applications – ECA Table), რაც უზრუნველყოფს საერთო ევროპული სპექტრის ჰარმონიზაციის მიმართულებით თანამშრომლობის გამარტივება და გაუმჯობესება.  
დადგენილების პროექტი მოიცავს ცვლილებებს ეროვნული სპექტრის განაწილებაში ITU მომსახურებების მიხედვით WRC-2023 კონფერენციაზე მიღებული გადაწყვეტილებების შესაბამისად. 
დადგენილების პროექტი მოიცავს ცვლილებას ეროვნულ გამოყენებებში, მათ ნორმებსა და პირობებში 2024-2025 წლებში მიღებული ევროკომისიის გადაწყვეტილებების და CEPT ECC-ის მიერ მიღებული გადაწყვეტილებებისა და რეკომენდაციების საფუძველზე. 
დადგენილების პროექტი მოიცავს სხვა სხვა შინაარსობრივი ცვლილებაბს, კერძოდ CDMA ტექნოლოგების ამოღებას (450 მჰც, 800 მჰგ, 1800-1900 მჰც), მათი მოძველების გამო.
ეროვნული გეგმის ECA Table-თან დაახლოება/ჰარმონიზაცია ითვალისწინებს:
ეროვნული გეგმის „მთავარი ცხრილის“ სტრუქტურულ ცვლილებას
ამჟამად არსებული 5 სვეტია:
	1.სიხშირული დიაპაზონი

	2. პირველი რეგიონისათვის RR განაწილება

	3. საერთო ევროპული განაწილება  (ERC Report 25)

	4. გამოყენება ეროვნულ დონეზე

	5. შენიშვნები



მომზადებული ცვლილება ითვალისწინებს შემდეგ 11 სვეტს:
	1. სიხშირული დიაპაზონი

	2. ITU-ს პირველი რეგიონისათვის RR განაწილება-შესაბამისი ფუქნოტებით

	3. საერთო ევროპული განაწილება  (ERC Report 25) -შესაბამისი ფუქნოტებით

	4. გამოეყენება ეროვნულ დონეზე 

	5. EN სტანდარტი-ახალი სვეტი, სადაც ცალკე გამოტანილი სტანდარტი რომელიც უნდა იყოს გათვალისწინებული ეროვნული გამოყენებისას

	6. EU და EC გადაწყვეტილებები-ახალი სვეტი, სადაც ცალკე გატანილი ევროკომისიის გადაწყვეტილება გამოყენების ევროკავშირში ჰარმონიზაციის შესახებ, რომლებიც უნდა იყოს გათვალისწინებული ეროვნულ გამოყენებაში

	7. ECC/ERC-ის გადაწყვეტილებები და რეკომენდაციები-ახალი სვეტი, სადაც ცალკეა გატანილი CEPT ECC/ERC კომიტეტების მიერ მიღებული გადაწყვეტილებები და რეკომენდაციები, რომლებიც უდნა იყოს  გათვალისწინებული ეროვნულ გამოყენებაში

	8. შენიშვნები



ამჟამად, სპექტრის თითოეულ დიაპაზონის აღწერის სტრიქონში მოცემულ დიაპაზონს შეიძლება შეესაბამებოდეს რამდენიმე გამოყენება. შემოთავაზებულ ცვლილებაში ყოველ გამოყენებას შეესაბამება ცალკე სტრიქონი.
	მოცემული დებულებების გათვალისწინებით ცვლილების პროექტით გათვალისწინებული რადიოსიხშირული სპექტრის განაწილების ეროვნული გეგმის ( “ეროვნული გეგმის") სტრუქტურის განმარტება ასე გამოიყურება:



· გეგმის სრუქტურა და ველების განმარტება
· ეროვნული გეგმის მთავარი ცხრილი
· დანართი 1. ზოგადი ნებართვით გამოსაყენებლად განსაზღვრულ რადიოსიხშირულ სპექტრში  მოკლე დისტანციაზე მოქმედი მოწყობილობებისათვის (SRD) ინტერფეისის მოთხოვნები.
· დანართი 2. ზოგადი ნებართვით გამოსაყენებლად განსაზღვრულ რადიოსიხშირულ სპექტრში თანამგზავრული კავშირის მოწყობილობებისათვის (თანამგზავრული გამოყენებები) ტექნიკური მოთხოვნები.
· დანართი 3. ზოგადი ნებართვით გამოსაყენებლად განსაზღვრულ რადიოსიხშირულ სპექტრში სამოქალაქო დიაპაზონის (CB) მოწყობილობებისათვის ინტერფეისის მოთხოვნები.
· დანართი 4. აბრევიატურების სია განმარტებით და თარგმანით
· დანართი 5.  ITU-ს რადიორეგლამენტის ფუტნოტები, რომლებშიც მითითებულია საქართველო
· დანართი 6. ეროვნულ დონეზე გამოყენებების CEPT-ის ECA ცხრილის ანალოგი

გ) დადგენილების პროექტის საფინანსო-ეკონომიკური გაანგარიშება 
დადგენილების პროექტის მიღება გავლენას არ მოახდენს სახელმწიფო ბიუჯეტის საშემოსავლო და ხარჯვით ნაწილებზე.

დ) გენდერული თანასწორობის მდგომარეობაზე კანონქვემდებარე ნორმატიული აქტის პროექტის მოსალოდნელი ზეგავლენის შეფასება 
 დადგენილების პროექტის მიღებით გენდერული თანასწორობის მდგომარეობაზე ზეგავლენის მოხდენა მოსალოდნელი არ არის. 
 ე) ევროკავშირის ის სამართლებრივი აქტი, რომელთან დაახლოების ვალდებულებაც გამომდინარეობს „ერთი მხრივ, საქართველოსა და, მეორე მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან 
 ასეთი არ არსებობს.  
 ვ) დადგენილების  პროექტის ავტორი და წარმდგენი 
 დადგენილების პროექტის ავტორი და წარმდგენია საქართველოს კომუნიკაციების ეროვნული კომისია. 

2

